
Unha das cousas mais caracteristicas do xénero humano é a memoria, que
nas persoas non é s6 unha capacidade innata propia da nosa configuracion
cerebral, sendn algo que cultivamos como feito social e cultural, mais ala do
gue serian as meras necesidades vitais. E un dos aspectos fundamentais da
memoria é a lembranza dos nosos mortos, que con formas moi diferentes
existe e existiu en todas as culturas desde os albores da Humanidade.

A memoria profunda esta no espirito, pero precisa tamén de apoios fisicos, de
referencias para perpetuarse: por iso non podemos renunciar & tumba, 6
columbario, & monumento funerario grande ou pequeno, a lapida dedicada a
Nosos pais, s N0SOS amigos, & nosa xente. Por iso, 6 cardn das cidades dos vivos
levantamos esas cidades dos mortos que son os cemiterios, onde os nosos seres
gueridos repousan e seguen presentes. E non pensen que chamarlle a un
cemiterio “cidade dos mortos” é unha invencién poética moderna, pois iso é
exactamente o gue significa a palabra de orixe grega necrépole, necro-polis.

E xusto que reflexionemos sobre este feito, que é un dos fundamentos da
condicién humana. Por iso 0 noso Concello publica agora esta pequena
aproximacion historica 6s cemiterios de Lugo. E eu quero aproveitar esta paxina
para chamar a atencion sobre unha cousa: sendo o galego a lingua propia de
Galicia, esta fermosa lingua en que todos nos recofiecemos ten ainda hoxe unha
presenza moi escasa nos diversos aspectos das honras fnebres. Por iso (e digoo
dende o absoluto respecto & liberdade persoal de cada un) coido que seria moi
desexable gue tomasemos conciencia disto e que o noso cemiterio acollese no
futuro un nimero cada vez maior de lapidas e inscricidns na nosa lingua, unha
lingua que en tantos casos Nos serviu para amar 0s Nosos seres queridos, e que
cando deixan de estar fisicamente con nds nos segue servindo para lembralos de
palabra e de pensamento.

José Lopez Orozco
Alcalde de Lugo



O Cemiterio Municipal de Lugo é para nés unha cousa inseparable da cidade, onde
repousan 0s que xa non podemos ver cos nosos ollos nin tocar coas nosas mans,
pero que seguen formando parte de cada un e cada unha de nés como individuos, e
polo tanto, do Lugo ideal, do Lugo que non é s6 un lugar fisico, senén tamén unha
memoria colectiva e un espazo historico no que nos recofiecemos.

Nos Ultimos anos, a especial preocupaciéon do Concello polo noso Cemiterio
Municipal ten dado xa importantes froitos, que non s6 consisten nas
importantes obras de ampliacion, senén tamén na gran mellora que se
produciu no seu aspecto, tanto polos traballos de mantemento e restauracion
como pola construcion de espazos coma o Xardin das Lembranzas ou a
instalacion de elementos menores que contriblen & beleza do conxunto.

Sobra dicir que o Cemiterio Municipal de Lugo &, por definicion, cousa propia
de Lugo, das persoas de Lugo. Pero tamén hai que recofiecer que as cidades (e
especialmente a nosa) en certo xeito non son s6 de quen as habita, pois
forman tamén parte do patrimonio cultural e histérico dun pais, e mesmo
(sobre todo no noso caso) do mundo enteiro. E talvez a visibn dunha cidade
non esta completa de todo sen a contemplacion do seu cemiterio. En moitas
cidades de Europa e do mundo, os cemiterios son lugares de visita case
obrigada para os viaxeiros: o Pére Lachaise de Paris, o da Chacarita de Buenos
Aires, onde repousan tantos galegos...

Seria unha cousa féra de razdn soster que o Cemiterio Municipal de San
Froilan tefia a importancia desas grandes necrépoles. Pero a nosa

familiaridade con el tampouco nos debe levar a consideralo un cemiterio
vulgar. A sta harmoniosa distribucion, o lugar en que esta, a beleza de
moitas das stias tumbas, panteéns e monumentos funerarios —boa parte
deles trasladados desde o vello cemiterio municipal de Magoi- fan que o
camposanto lucense tefia un considerable interese, en primeiro lugar para
nds, pero tamén para 0s Nosos visitantes.

E por iso polo que o Goberno Local, e esta Concelleira en particular, tefien
a intencion de potenciar o que se chama as veces “turismo de
camposanto”, cada vez mais importante en Europa. Pero somos moi
conscientes da dificultade e complexidade deste obxectivo, que requirira
moito entusiasmo e moito traballo de moitas persoas, e ademais unha
cousa fundamental: que a cidadania lucense tefia unha estima cada vez
maior pola sta necrépole.

Esta publicacién que agora presentamos, dentro das actividades que se
celebran 6 redor do Dia dos Defuntos, ten como obxectivo principal que se
cofieza un pouco mellor o Cemiterio Municipal de San Froilan, pero tamén a
historia dos enterramentos en Lugo dende os tempos dos nosos mais antigos
devanceiros. De cara 6 futuro, o que desexo e pido é a colaboracién de todos
nunha cousa tan importante: a dignificacion do noso cemiterio xeral, que a
todos pertence sen distinciéon de procedencia nin credo.

Luisa Zarzuela Gonzalez
Concelleira de Servizos Xerais



Os CEMITERIOS de lugo

Unha brevisima historia

O cemiterio e capela das Animas, que se inaugurou en 1288, estaba situado
no interior do recinto amurallado, nuns terreos proximos a Porta Falsa, onde
estivo o chalé e xardin da familia Cobreros, na Praza de Ferrol e onde
actualmente se constrte un novo e amplo edificio destinado & institucion do
Instituto Nacional de Prevision.

Antes de haber este cemiterio, ;onde enterraban? Ou na Catedral ou noutro
cemiterio desconecido. O inaugurarse este mintsculo cemiterio a vila era tamén
reducida, e para pequena vila pouco cemiterio fai falla.

Pero ;e antes? ; Que facian cos seus mortos os celtas, os romanos e tantos outros
que ocuparon Lugo?

Isto escribia polo ano 1951 o boticario, historiador e fotografo Salvador
Castro S. Freire no seu libro Lugo y sus hombres. Ensayo de sintesis histérica,
publicado pola Imprenta Celta co patrocinio do Colexio Oficial de
Farmacéuticos da provincia. E un libro moi interesante e Gtil, ainda que as
veces un pouco novelesco, e non sempre fiable en canto as datas nin rigoroso
en canto &s interpretaciéns. O autor, que Anxel Fole cita como gran
conversador no faladoiro da stia farmacia da rda de San Pedro, fiaba algo de
mais na memoria e non sempre consultaba os papeis que fora xuntando 6
longo da sta vida de curioso compulsivo.




m A longa Prehistoria m

Contestando & pregunta retérica de don Salvador, o que facian cos seus mor-
tos 0s romanos, ou os lucenses do tempo doimperio romano, sabese hoxe bastante
ben. Dos enterramentos dos «celtas», que é como Castro Freire lles chamaba és
galegos ou galaicos do tempo dos castros, séguese sabendo moi pouco por falta e
fontes historicas escritas e de restos arqueolodxicos. Pola contra, tamén se sabe
moito ben como se enterraban os nosos devanceiros do tempo das mamoas, a
pesar da sGa antiglidade moito maior. As veces dise, e con razén, algo parecido
aisto: «dos habitantes da Galicia megalitica sdbese bastante ben como morrian,
pero bastante pouco de como vivian; dos castrexos sabese moi ben como vivian,
pero case nada de como morrian».

Efectivamente, os restos arqueoloxicos asociados a vivenda na época mega-
litica son ben poucos, mentres que son abundantisimos os enterramentos: as
mamoas ou medorras, esas pequenas montafas artificiais que albergan as
grandes camaras funerarias que, cando estan descubertas, chamamos antas ou
dolmens. Aqueles remotos devanceiros nosos practicaban a inhumaciéon dos
cadaveres, e dabanlle unha grande importancia 6s rituais funerarios e 6s seus
«cemiteriosy, situados en lugares estratéxicos relacionados coas vias de itine-
rancia estacional, pois probablemente servian como referencia simbodlica dun-
has comunidades de costumes e economia nbmades, pastores e agricultores de
roza e queima. E a pesar das innumerables profanaciéns de mamoas que ten
habido por parte de buscadores de tesouros, estes grandes tUmulos seguen
sendo referencias na paisaxe. E incluso a maior parte do que se sabe da vida
cotian daqueles pobos é grazas 6s enxovais de obxectos de uso diario atopados
nas stas tumbas.

Un dolmen coma o de Dombate forma hoxe parte do imaxinario colectivo
galego grazas 6 poema de Pondal; pero hai moitisimos dolmens e innumerables
mamoas en toda Galicia. No territorio do concello de Lugo pode verse a camara
descuberta dun dolmen en Santa Maria Madalena de Adai [foto esquerdal, e
gran numero de mamoas, sobre todo no Val do Mera (San Matias, Santa Maria
Alta, Veral, Orbazai, Adai). Tamén quedan restos de mamoas en Carballido e en
Gondar, no chamado Alto da Medorra. A sta distribucion parece definir unha
antiguisima via neolitica que ainda segue dalgun xeito en uso, pois coincide apro-
ximadamente co Camifio Primitivo de peregrinacion a Santiago. O megalitico das
terras lucenses esta entro da datacion xeral do megalitico galego, que vai mais
ou menos do ano 3200 6 1800 a.C.



Menos abundantes son os restos funerarios da Idade do Bronce, pero ainda
asi son suficientes para sabermos que os enterramentos , ainda que en certo xeito
sexan unha evoluciéon dos costumes anteriores, perden o seu sentido colectivo e
fanse menos monumentais. A nova sociedade metalUrxica é mais xerarquica:
aparecen as tumbas de xefes ou de ricos. Un exemplo importante destes enterra-
mentos é a chamada cista de Atios, descuberta e estudada por Xosé Maria
Alvarez Blazquez, o arquedlogo e escritor a quen este ano lle dedicamos o Dia
das Letras Galegas. Na Idade do Bronce a sociedade vaise volvendo mais sedenta-
ria, ainda que as relaciéns comerciais de amplo radio eran moito mais inten-
sas. E precisamente no periodo do Bronce Final (dos 1000 6s 500 anos a.C.)
cando comeza no que actualmente é Galicia e o norte de Portugal a civiliza-
cion castrexa.

Pola contra, non se cofiece ningln enterramento asociado a ningun dos
milleiros de castros galegos na Idade do Ferro, é dicir, dos cinco séculos anteriores
& conquista romana. Crese, simplemente, que os galegos castrexos practicaban
tanto a inhumacion como a incineracion. Hai que ter en conta que o chan galego
émoiacido, e que debido a iso 0s restos organicos son descompostos e absorbidos
bastante axifia pola terra.




m Os cemiterios romanos =

Na época da romanizacion os castros seguiron existindo, e alguns incluso
medraron, como foi o caso do de Viladonga. Pero nesta época, da que si se con-
servan alglns enterramentos asociados con esas aldeas fortificadas, a civilizacion
eomododevidaromanaxaeran hexemonicos. Os ritos funerarios romanos féron-
seimpofiendo, xunto coa asimilacién dos deusesindixenas as divindades clasicas:
Verore identificase con Xdpiter, o latin substitUe paulatinamente a antiga lingua,
e os galaicos —sobre todo os ricos— empezan a imitar os costumes dos conquis-
tadores tanto na vida coma na morte. As cidades romanas eran poderosos
centros econdmicos e culturais, e Lucus Augusti, capital de convento xuridico,
era unha importante cidade provincial.

Da épocaromana hairestos arqueoloxicos de grande beleza e importancia his-
torica, como son as estelas funerarias. Unha das mais grandes e fermosas de toda
Galicia é a de Crecente, asi chamada polo lugar en que apareceu, na parroquia de
Mera. Este tipo de monumento funerario era propio de familias ben acomodadas,
e a estela de Crecente leva unha inscricion latina que, traducida, di asi: «Aqui xace
Apana, filla de Ambolo, céltica supertamarica, de Miobre, que morreu 6s 25 anos.
O seu irman Apano mandou facer». Era, pois, dunha familia celta indixena.

Lembraremos aqui que nos tempos mais antigos —cando Roma era s6 unha
mais entre as cidades de Italia e ainda tifia reis— os romanos practicaban tanto a
inhumacién como a incineracion, pero esta foise impofiendo a partir dos primeiros
temposda Republica, que seinstaurounoano 509 a. C. E dicir, que cando os roma-
nos fundaron a nosa cidade xa levaban cerca de cinco séculos incinerando
sistematicamente os seus defuntos.

No que se refire & propia cidade de Lugo, as stas necropoles romanas mos-
tran que 6 longo dos séculos do Imperio os costumes funerarios tamén foron
cambiando. O primeiro destes cemiterios estaba por onde hoxe é a Praza de
Ferrol, que daquela quedaba féra do territorio propiamente urbano. Isto era un
imperativo legal rigoroso, pois a lei romana prohibia os enterramentos en lugar
habitado, e o costume facia que estiveran dispostos 6 caron dos camifios, cousa
gue neste caso tamén se cumpria, pois por ali pasaba unha via que talvez fose a
que levaba a Lucus Asturum, onde hoxe é Lugo de Llanera.

A necropole da Praza de Ferrol, estudada polos arquedlogos cando se fixeron
os aparcadoiros subterraneos, foi exclusivamente de incineracion. Cando no século



[l d.C. se construiu a muralla, eses terreos quedaron dentro da cidade, e natural-
mente xa non se podian utilizar para enterramentos. Pero naqueles intres xa leva-
ba funcionando moito tempo outro cemiterio, situado onde hoxe é San Roque.

A necropole de San Roque, que durou dende o séculolatao Viou Vil d. C,, ten
moito interese porque nela fixéronse tanto enterramentos de incineracién como de
inhumacion. Como é ben sabido, o cristianismo impuxo totalmente o enterramento
por inhumacion, pero as tumbas de inhumacién do cemiterio de San Rogue non son
cristias, incluso sendo do século IV avanzado, pois tefien enxoval funerario, e o rito
cristidn non permitia a practica de enterrar os mortos con obxectos de uso cotian.
Non se sabe moiben como se reintroduciron os ritos de inhumacién no mundo roma-
no ainda pagan, pero é moi posible que tefian que ver co auxe das relixions de orixe
oriental coma o culto de Mitra, practicado e difundido sobre todo polos soldados.

No Centro Arqueoldxico de San Roque, construido sobre unha parte dos restos
atopadosali, pddenseverentre outras cousas moiinteresantesddas tumbasdeinhu-
macion. Durante as escavacions, os arqueodlogos estudaron en total corenta tumbas
de inhumacién e catro de incineracién, estas mais antigas, pois nalgin caso apare-
cian cortadas polas de inhumacion. Como sucede en todos os cemiterios que duran
moito tempo, 0 mesmo espazo era aproveitado mais dunha vez, facendo os novos
enterramentos sobre os de defuntos xa esquecidos, cortdndoos ou destruindoos...

En Lugo hai tamén outros vestixios e restos funerarios romanos, entre eles
os doutra necrépole deincineracidon altoimperial no Carril das Estantigas, asocia-
do & via que levaba a Brigantium, o cal, coma o da Praza de Ferrol, deixou de
usarse 6 quedar dentro da nova muralla.




m A idade media e o antigo réxime =

Os mais antigos restos arqueoldxicos que dun enterramento claramente
cristian apareceron ata o de agora na nosa cidade estaban no que é hoxe a
rua da Raifa. Tratase dunha tumba do século V ou VI, e sabese que é cristian
porque nela habia un anel cun crismén ou anagrama de Cristo, que consiste
nas letras gregas X (khi, equivalente a k) e P (rho, equivalente a r) enlazadas.
E nas escavacions que se fixeron xunta o Reitorado da Universidade aparece-
ron tamén restos dunha necropole cristid medieval —xusto enriba dos do
templo de Mitra—, pero non sabemos de que época son dentro da longuisima
Idade Media, pois os resultados desta investigacién non foron publicados
ainda. Qutrarecenteinvestigacion, esta nas Saamasas, descubriu entre outros

interesantes restos unha tumba antropomorfa escavada na roca, probable-
mente da época sueva.

Cara 6final do Imperio, o cristianismo convertérase en relixion oficial do esta-
do. Entdn, os usos funerarios cristidns, baseados na crenza da resurreccion da
carne, impuxéronse universalmente, e os enterramentos pasaron a estar baixo
o control eclesiastico. Segundo se constituian as parroquias e se construian as
slias igrexas, os mortos enterrabanse dentro delas, a pesar das disposicions en
contra, e 6 redor cando o espazo escaseaba. Na Idade Media, época de absolu-
to predominio da poboacién rural, pddese falar dunha tendencia xeral a que as
tumbas ordinarias estivesen 6 carén da igrexa, reservandose o seu interior mais
ben para enterramentos privilexiados, de eclesiasticos ou de familias podentes.
No que se refire 4 nosa terra, o Il Concilio Bracarense, celebrado no ano 572, nos
tempos do reino suevo de Galicia, prohibia expresamente converter o interior
dos templos en cemiterio, pero xa se sabe que unha cousa son as normas e outra
0 seu cumprimento.

Estes costumes funerarios, en realidade, abranguen moito méis do que a pro-
pialdade Media, pois contintandurante todaaModerna, e algunhas cousaschegan
ata hoxe mesmo: boa parte das igrexas parroquiais de Galicia tefien ainda os seus
cemiterios 6 redor, e incluso o enterramento privilexiado dentro dos templos conti-
nUa en certos casos: por exemplo o bispo de Lugo recentemente falecido, o bo Frei
Xosé, foi enterrado no interior da Catedral, no chan da capela de San Froilan, baixo
un epitafio en bronce que di: I0SEPH H GOMEZ GONZALEZ OFM / PER ANNOS XXVII DIOCESI LUCEN-
SIPRAEFUIT / PAUPERUM LEVAMEN CLERO AMABILIS POPULO CARUS / VITA IN DOMINO FUNCTUS EST DIE
VIILAN MMVIIL/ VIVAT CUM SANCTIS IN AETERNUM [Xosé H. Gomez Gonzalez, franciscano,
/ estivo & fronte da diocese de Lugo 27 anos. / Foi alivio dos pobres, amable para o



clero e querido polo pobo. / Morreu no Sefior o dia 8 de xaneiro do 2008. / Viva cos
santos para sempre.]

E non s6 os bispos gozan dese privilexio: na ala sur do claustro da Catedral
segue funcionando, desde a sUa restitucion en 1944, o « COEMENTERIUM CAPITULA-
RE... SEPELIENDIS CANONICIS AC BENEFICIARIIS HUIUS ECCLESIAE», é dicir, «cemiterio capitular
para sepultar os coengos e beneficiarios desta igrexa». E na parroquial de San
Pedro, ademais de tres sartegos da época en que pertencia 6 convento francis-
cano, tamén hai un enterramento recentisimo de persoas particulares, ddas
seforas dunha importante familia de Lugo falecidas en 1963 e 1995.

Algunhas destas tumbas tefien un grande interese artistico. As que estan
encachadas nas paredes, consistentes en grandes sartegos pétreos sobran-
ceados por bévedas de arco de profundidade limitada polo espesor do muro,
reciben o nome de «arcosolios», e s veces son verdadeiras obras mestras da
escultura. En Lugo temos varios exemplos senlleiros de diversas épocas, pero
sobre todo do final da Idade Media, tanto nas igrexas de San Domingos e
San Pedro coma na Catedral, onde ainda se encontran sepulcros de impor-
tantes familias fidalgas, coma os Gaioso, os Lemos e os Sangro, ademais do
antiquisimo e famoso sartego chamado de Santa Froila [plana anterior, foto
esquerda]. Un dos mais interesantes é un arcosolio gético de gran calidade
escultorica que hai na igrexa de San Domingos, cunha estatua xacente «bo
MOY FIRME BALENTE LEAL CABALEIRO FERNAN DIAS DE RIBADENEYRA QUE FINOU ENO ANO DE
MCCCCX», segundorezaainscricidbn gue, como eranormalnaquel tempo, esta-
ba en lingua galega.




Estes vestixios antigos tan visibles son, naturalmente, de xente rica e pode-
rosa, laicos ou eclesiasticos. Coa xente comun as cousas son diferentes, pois
como eran humildemente enterrados 6 redor das igrexas —ou dentro, pero sen
ningn monumento senlleiro que individualizara as tumbas—, hoxe os seus res-
tos xa non existen, ou non se poden diferenciar, ou estan ocultos baixo o asfalto
e os edificios da cidade actual.

Como ébensabido, durante a ldade Media e a maior parte daModerna, Lugo
foiunha cidade moiruralizada, cunha poboacidbn moi pouco numerosa, e mesmo
con actividades agricolas dentro de murallas. Ainda no século XVIII, unha gran
parte dos enterramentos, incluso os do pobo comun, realizabanse dentro dos
templos, nomeadamente na Catedral, nas igrexas dos franciscanos e os domini-
canos, nas capelas da Virxe do Camifio (onde hoxe estad a do Carme), de San
Marcos (onde hoxe estd a Deputacion), de San Xoan de Deus (que pertencia 6
hospital do mesmo nome e actualmente é a parroquial de San Froilan), na de San
Pedro Extramuros, hoxe desaparecida, en San Lazaro da Ponte, que era hospital
tamén... E habia asemade pequenos cemiterios, polo regular reservados 6s mais
pobres dos pobres, & caron dalgunhas destas igrexas e hospitais. Un deles, o
anexo a Catedral, levaba o sarcastico nome de «Carniceria». Porque ser enterra-
do na Catedral non era precisamente de balde, senén que custaba difieiro, mais
oumenos segundo o lugar da tumba: desde 15 reais ata catro ducados (44 reais),
segundo unha acta capitular de 1721.

En definitiva, todas as igrexas lucenses, parroquiais ou monacais, acollian
dentro ou no seu adro —no sagrado- os cadaveres dos seus fieis e fregueses, que
en principio eran todos os habitantes dunha cidade na que o cristianismo era a

relixion oficial e practicamente Gnica. E posible que a comunidade xudia que
houbo en Lugo na Idade Media —seguramente moi peguena- tivese o seu cemi-
terio particular, pero del nada sabemos. Se alguén doutra relixién, ou un
excomungado ou un suicida, morria en Lugo —doe dicilo, pero as cousas eran
normalmente asi— era enterrado case coma un animal: féra de sagrado, que é
como daquela se chamaban popularmente os adros-cemiterios: «Eno sagrado,
en Vigo / bailava corpo velido», di a famosa cantiga de amigo de Martin Codax.
Porgue digamolo de camifio: na sociedade tradicional galega non se considera-
ba ningunha falta de respecto pisar as tumbas, e mesmo bailar sobre elas, senén
gue nos adros-cemiterio se establecia unha union perfecta entre os mortos e os
Vvivos, que compartian 0s mesmos espazos, e era precisamente nesta union na
que a parroquia se recofiecia tanto na dor coma na ledicia.

Os vellos cemiterios da nosa cidade non tifian, con certeza, nada de particu-
larmente urbano: covas abertas na terra, cubertas todo o mais cunha sinxela
lapida, coma os cemiterios das aldeas que os mais vellos lembramos, antes de
xeneralizarse os pantedns ou nichos modernos. Os que son mais novos tamén o
podenver porsimesmos, pois cercade Lugo quedanalguns cemiterios que, malia
algunhas modificacions, ainda se conservan moi semellantes 6s antigos. Un dos
mais interesantes da contorna, e mesmo de toda Galicia, € o que esta 6 redor da
igrexa de Santa Maria do Mao, no concello do Incio, igrexa que por certo ten no
seu centro unha tumba de marmore na que segundo a lenda esta enterrado San
Eufrasio, un dos chamados Sete Varéns Apostélicos.



m Cara 6 cemiterio municipal de Magoi =

Pero volvamos a Lugo. Na segunda metade do século XVIII a nosa cidade
empezou a medrar dun xeito acelerado. A causa principal deste crecemento foi,
con toda seguranza, a instituciéon da feira anual de San Froilan a partir 1754, e a
gran mellora para as relacidbns comerciais que representou a nova estrada de
Madrid & Corufa, acabada en 1773, con obras tan importantes coma a ponte de
Cruzul, que permitiron unha comunicacién moito mais fluida coa Meseta. En
1752, Lugo tifa 3.300 habitantes, e en 1826 xa alcanzara os 7.200.

Tamén datan desta época as primeiras medidas lexislativas estatais en
materia de enterramentos. O crecemento urbano xeral agudizaba os proble-

mas, e Carlos lll, preocupado sobre todo polas consecuencias dos enterra-
mentos masivos durante as epidemias, ditou a partir de 1781 disposicién para
restrinxir os enterramentos dentro dasigrexas e para construir cemiterios «en
sitios ventilados e inmediatos a las parroquias, y distantes de las casas de los
vecinos», como di unha real cédula de 1787. Pero o certo é que esta real cédu-
la debeu ser escrita en papel mollado, pois durante moitos anos non se
cumpriu en ningures, e menos en Lugo.

Foi, con todo, o estado liberal que arrinca das Cortes de Cadiz o que lexis-
lou en prol da modernizacion dos enterramentos conforme as novas ideas
sobre a hixiene, e tamén, ainda que mais timidamente, en prol da extensiéon
do dereito a un enterramento honorable as persoas non vinculadas coa reli-
xibn dominante.

O problema dos enterramentos en Lugo debia ser moi agudo xa nos pri-
meiros anos do século XIX, e hai abundantes rastros documentais desta
preocupacion, asi como das medidas que se tomaron para eliminar os enterra-
mentos xerais dentro das igrexas, que nalguns casos se seguiron realizando
ata1835. E xustamente este 0 ano que marca oinicio da gran «revolucion» libe-
ral que representou a Desamortizacién de Mendizabal.

Os defuntos da cidade crecente, ademais de nos cemiterios de San Xoan de
Deusoude San Marcos, enterrdbanse noutro que houbera que facernunhahorta
de Recatelo, xunta a desaparecida igrexa da Magdalena, e tamén no do Hospi-
cio Provincial, en San Fiz, onde despois foi o Cuartel das Mercedes, e agora o
Conservatorio de Musica e Danza



Pero solucién definitiva foise aprazando, e sé a mediados de século se empe-
zaron a tomar as disposiciéns para resolver o problema mediante a creaciéon dun
Cemiterio Municipal Gnico paraservir unha cidade de poboacidén xa bastante con-
siderable. O Concello adquiriu uns terreos en Magoi, que daquela era unha zona
completamente rural, xusto por onde hoxe se encontra o Gran Hotel. O proxec-
tode construcién é de 1854, e o cemiterio inaugurouse en 1858; os traballos foron
dirixidos polo mestre de obras municipal Juan Armesto, que desefiou paraelunha
portada de estilo clasicista. Dito sexa de camifo, deste Juan Armesto quedounos
outra obra moi caracteristica e ben cofiecida por todos os lucenses: o pértico
actual da capela de San Roque, proxectado en 1854.

O cemiterio de Magoi tifa unha superficie aproximada dunha hectarea, e nel
enterraronse os defuntos de Lugo durante noventa anos, agas o pequeno nime-
ro de clérigos capitulares que gozaba do privilexio, non permitido por todos os
gobernos, de enterramento na Catedral. En 1874 trasladaronse a el os restos dos
camposantos de San Xoan de Deus e do Hospicio. Os 6sos do cemiterio da Virxe
do Camifio, ou do Carme, botaronse moito mais tarde nun osario comun feito
alimesmo onda o Regueiro dos Hortos. Os restos dos outros milleiros e milleiros
de defuntos de case dous milenios de vida urbana estan ainda, como xa dixemos,
debaixo de nds, baixo o pavimento dasigrexas ou das rlas e prazas que hai sobre
0s antigos adros, ou mesmo mesturados cos cimentos dos edificios.

A comunicacion da vella cidade intra muros co seu novo cemiterio tivo que
realizarse O principio polas portas de San Pedro e de Santiago, sobre todo por
esta Ultima. En 1888 abririase a porta do Carcere, que xa cadraba mais xeitosa, e
finalmente, en 1894, a do Bispo Aguirre. Na rla do Bispo Aguirre concentrouse




unha industria moi relacionada cos camposantos: as marmorerias, que seguian
estando ali ainda bastante despois de desaparecido o de Magoi.

Durante os seus primeiros tempos, o cemiterio xeral de Lugo, a pesar de ser
municipal, foi unicamente catolico, contradicion que por outra banda se manti-
fla en toda Espafia. Houbo que esperar vinte anos para que, sen deixar de ser
catélicaa parte principal, se habilitase tan sequera unrecuncho destinado és mor-
tos doutras confesions ou de ningunha, discriminados por unha entrada
diferente. Este cemiterio civil seria, moitos anos despois, escenario dun acto con-
movedor: & primeira hora do Primeiro de Maio de 1931, coa Segunda Republica
acabada de proclamar, unha comitiva multitudinaria organizada polo Centro
Obreiro Lucense e as agrupacions socialista e republicana dirixiuse con bandas
de muUsica e coroas de flores 6 cemiterio civil. Cinco anos mais tarde, as tapias do
cemiterio de Lugo serian pano de fondo de horribles crimes entre cuxas vitimas
estiveron seguramente alglns dos participantes naguela homenaxe civica.

m O cemiterio de San Froildn =

Cando se fixo o cemiterio de Magoi, Lugo era unha cidade ainda pequena,
case toda ela dentro das murallas. O censo de 1860 da unha poboacién de 21.298
habitantes en todo o Concello, con s6 9.969 no casco e no seu radio, parte del
bastante rural. Féra do recinto amurallado, a parte mais urbana era a dos barrios
de casas agrupadas que daquela xa empezaban a ser antigos: o do Paxaro, o de
Recatelo, ode SanRoque. E haiquelembrar que os defuntos das parroquiasrurais
enterrdbanse, como ainda hoxe sucede, nos seus propios cemiterios.

Peroacidade de Lugo, que desde principios do século XX medraba dun xeito
considerable, na década dos corenta continuaba co seu crecemento malia a

dureza dos tempos, e dos 10.733 habitantes urbanos que rexistraba o censo de
1900 pasaria 6s 38.254 en 1950.

Isto quere dicir que o cemiterio de Magoi quedara pequeno. Por outra banda,
o lugar onde se asentaba estaba claramente nunha zona de expansion natural
da cidade, que ademais seria a mais cobizada polas capas sociais medias, debi-
do entre outras cousas & inmediata construcién do que daquela se chamaba
«Ciudad Cultural», cos Institutos de Ensino Medio e a Escola de Maxisterio.

A necesidade dun novo cemiterio sentiase, pois, como grande; o concello
adquiriu os terreos das Arieiras, a uns catro quilometros das murallas, e en 1944
planificouse a nova necrépole.

Merece mencion unha curiosidade: naquela zona houbera xa unha necrépo-
le megalitica, e a pesar das destrucidns dos milenios, ainda hoxe se atopan cerca
do cemiterio municipal tres medorras ou mamoas.

Mais estas cousas pouco importaban naqueles tempos, moi pouco respec-
tuosos co patrimonio historico. Os traballos iniciaronse sen ningun estudo
arqueoldxico previo, ainda que a acciébn municipal tampouco non debia brillar
moito pola sua dilixencia, pois o popular personaxe Peludez dicia en £/ Progreso
polo San Froilan de 1945:

¢Eu morrer? Non tefias medo, pois quen vai estrear o novo cimenterio hei
ser eu, je podes botarlle anos ao choio!




Estainocente retranca era case o maximo de critica que se podia facer naque-
les anos ditatoriais. Pero Pelldez non tifia razén nas stas previsions, pois é ben
sabidoque elsegue aindavivo, e o novo cemiterio municipal de San Froilan «estre-
ouse» algo menos de tres anos despois.

El Progresode 4 de xufio de 1948 anunciaba en titulares de primeira paxi-
na: «A partir del dia 13 entrara en servicio el nuevo cementerio municipal.
Es seis veces mayor que el actual y tiene una capacidad de once mil enterra-
mientos».

A obra dirixiraa o arquitecto Ruperto Sanchez NUfez, pero el mesmo decla-
raba no xornal que o proxecto e o estudo previo, asi como as lifias xerais da
distribucion, procedian do que fora arquitecto municipal Eloi Maquieira.

Este Eloi Maquieira Fernandez esta recofiecido como un dos principais repre-
sentantes da arquitectura racionalista en Galicia; gafiara a praza de arquitecto
municipal en 1927 e morrera en 1944, 6s 43 anos de idade. Por certo que ainda
estivo a punto de morrer mais novo, en 1936, pois Maqueira, membro do Semi-
nario de Estudos Galegos, era home de conviciéns galeguistas e republicanas.
Parece ser que se salvou por intervencién persoal do bispo de Lugo. O seu estilo
ainda se percibe no Cemiterio Municipal, especialmente no acceso e na raciona-
lidade esencial da sUa distribucion.

O novo cemiterio era, efectivamente, seis veces mais grande c6 de Magoi.
Un quilébmetro de muro cercaba unha superficie de 61.000 metros cadrados
(o xornal di, por erro, 610.000). O custo das obras ascendeu a cantidade de
2.024.000 pesetas. Ainauguracion oficial seria 0 15 de xufio de 1948, con toda



a parafernalia da época: «El prelado de la di6cesis intervino en la ceremonia
religiosa. Al acto asistieron autoridades, jerarquias y numeroso publico». Eran
tempos escuros, e os aspectos civis dun cemiterio publico e municipal ficaban
soterrados por enxurradas de propaganda nacionalcatélica. Naqueles mes-
mos dias os xornais publicaban extensamente unha «instrucién» acordada
pola conferencia de bispos metropolitanos espafiois que, entre outras cou-
sas, afirmaba: «Es esencial laintransigencia en la defensa de los dogmas caté-
licos... La propaganda desarrollada por los protestantes en Espafia es antile-
galy atacala unidad espiritual de la nacion... El nimero de espafioles no caté-
licos es insignificante...»

Ainda que o vello cemiterio de Magoi xa non se utilizaba, sequiu existin-
do fisicamente durante bastantes anos, ata que a fins da década dos sesenta
o imperativo urbanistico fixo que o seu soar quedase debaixo dunha cidade
en expansion que xa o tifa case cercado. Ademais do obrigado traslado das
restos, alguns dos seus pantedns e elementos arquitectdnicos singulares
foron reinstalados no novo cemiterio de San Froilan, onde hoxe se poden
admirar belas mostras da arquitectura funeraria de 6 redor do 1900, entre as
cales destaca o monumento dedicado 6s soldados repatriados das guerras de
Cuba e Filipinas. O estilo medievalizante que en Lugo se asocia sobre todo co
arquitecto Nemesio Cobreros (1846-1909) esta moi ben representado nalguns
luxosos pantedns, entre eles o neogdtico que estd xunta a entrada. Outro
deles, precisamente asinado por Cobreros —que o copiou case exactamente
dun modelo francés—, é o mausoleo de Ramdn Garcia Abad, o famosisimo pre-
dicador e propagandista catolico falecido en 1887.




O traballo dos marmoristas destaca non sé na elaboracion esculturas sequn-
do modelos en xeral estandarizados, senén tamén no das propias tumbas e
lapidas, moitas delas auténticos modelos de elegancia e finura de execucién.
Unha das mais belas é a do musico Gustavo Freire, falecido o 14 de setembro de
1948, tres meses despois de entrar en servizo o novo cemiterio. Pero tamén hai
bos exemplos de escultura e canteria en granito do pais, material que nas Ulti-
mas décadas substituiu case totalmente o marmore clasico.

Unha das caracteristicas mais salientables e agradables do cemiterio de San
Froilan é a sensacion de espazo e amplitude que transmite. Isto débese en primei-
ro lugar a que os pantedns centrais son practicamente todos de soterramento, e
tamén & escasa altura dos pantedns de nichos —limitados 6 contorno e a un grupo
de seis filas dobres na zona lateral esquerda— que so6 tefien tres tumbas sobrepos-

tas, e non cinco como é tan habitual nos cemiterios rurais. Asi é que practicamen-
te desde calquera punto do cemiterio se divisa todo o panorama, sobresaindo
unicamente as arbores e mais as cruces e esculturas que coroan as tumbas, ade-
mais dun certo nimero de pantedns exentos en forma de capela.

Existia no cemiterio municipal de San Froilan, como no anterior de Magoi, un
recuncho reservado a enterramentos non catolicos, segregado cun muro e con
entrada a parte, coma se os defuntos doutras relixiéns ou de ningunha non tive-
sen dereito a entrar pola porta principal da necrdépole que, como vecifios e
cidadans, lles correspondia.

E ainda habia maéis: a parte catélica estaba aberta as visitas diarias dos familia-
res, pero a parte civil permanecia pechada acotio. Pechada oficialmente, pero non
taninaccesible como a barbarie e o rancor quixeran. Ainda hoxe se lembra un feito
conmovedor: na construcidn do cerramento do cemiterio civil traballou un bo
lucense, protestante evanxélico, que deixou clandestinamente unha porta peque-
nifa e moi baixa disimulada no muro, coma unha poterna de muralla; e por aquel
boqueiro os non catélicos —e é de supofier que tamén algins amigos catolicos—
entraban agachados para visitar e honrar os seus defuntos queridos... O muro
separador e a discriminacion que todo isto supofiia desapareceron a raiz da refor-
ma politica que se produciu en Espafia despois da morte do Ditador, e agora os
enterramentos fanse sen establecer diferenzas, suprimindo o propio concepto de
«cemiterio civil», xa que todo el é un Unico cemiterio publico e municipal de Lugo.

Do ano 1998 data a posta en servizo da ampliacién do cemiterio de San
Froilan, que agora acada os 108.000 metros cadrados, extension realmente moi



ampla, pois as 14.000 unidades de enterramento en concesidén non utilizan mais
ca un terzo do terreo.

A parte desta ampliacién, nos Gltimos anos realizaronse importantes actua-
ciéns e obras que melloraron dun xeito considerable o aspecto e as condicidns do
Cemiterio Municipal. Ademais dos labores de mantemento e restauracion e do
aumentodastumbasclasicas, amplidronse as propias posibilidades de enterramen-
to con columbarios para gardar as cinzas, segundo demandaba a crecente
presenza da incineracion, costume funerario recuperado despois de tantos sécu-
los de prohibicion practica.

O Dia de Defuntos do ano 2006 inaugurouse unha fermosa obra na zona da
ampliaciéon: o Xardin das Lembranzas, destinado a mellorar ainda co tempo,
segundo vaian medrando as peguenas arbores que nel se plantaron. Na beleza
suave e un pouco melancdlica, pero sen tristeza, deste xardin, destacan dous ele-
mentos: a fonte construida polos traballadores do cemiterio, e a escultura vitrea
desefiada polo artista Xabier Froiz e realizada pola Vidraria Lara. E unha obraleda
e chea de cor, que quere simbolizar a vida precisamente no lugar onde enterra-
mMos 0S N0S0S Mortos

Isto é tamén o que suxire o belo poema andénimo que nos recibe fronte 4
portada do Cemiterio Municipal de San Froilan, gravado nunha placa transpa-
rente sobre un groso chanto de lousa de Buratai. Este sinxelisimo monumento
inaugurouse o Dia de Defuntos do 2007, cun concerto de musica clasica que se
celebrou nese ano por primeira vez, e que o Concello de Lugo ten a intencion
de institucionalizar.

Podes chorar porque se foi
ou podes sorrir porque Vviviu.

Podes pechar os ollos e rezar para que volva
ou podes abrilos e ver todo o que deixou.

O teu corazén pode sentirse baleiro porque non a podes ver

ou pode estar cheo do amor que compartistes.

Podes chorar, pechar a mente,
sentir o baleiro e virarlle as costas,
ou podes facer o que a ela lle gustaria:
sorrir, abrir os ollos, amar e sequir.

Wase

!

<1



Vistas do Cemiterio Municipal
de San F'roilan

Podes charar pofdue se foi,
oupodes serrirpordue viviu.
Podes pechar 0§ offos irezar para que volva,
otl podes abirioste Verddto o que deixou.

0 teu corazon pode s"e#ﬁrse Baleiro porque rion a poues ver
bu pode estar €heo deramor que compartistes:

Podes chorar, pechar a mente,
sentiro baleiro e virarlle'as co
oupodes facer o que a-ela lle gu
sorTir, abrir'os ollos, amar e seguir.

Moito te quixen un tempo,
simiterio encantador,

cos teus olivos escuros

mais vellos que 0s meus avos,
cos teus cregos venerables
gue se iban sentar 6 sol
mentres cantaban os paxaros
as matutinas cancions,

e co teu osario humilde
que tanto respeto impon
cando da luz que nel arde

ve un de noite o resprandor.

Rosalia de Castro, “O simiterio de Adina”, Follas Novas

ENTERRO DO NENO POBRE

Punteiros de gaita
acompanabano.
O pai, de negro;
no mar, unha vela
branca.
Os amiguifios levabano.
Non pesaba nada.

Abaixo, o mar;
0 camiio no aire
da mana.
Elia de camisa
limpa
e zoquifas brancas.

Os amiguifos levabano.
Non pesaba nada.

Luis Pimentel, Sombra do aire na herba



Texto de Dario Xohan Cabana.
Fotografias de Serafin Saavedra (encargado do Cemiterio Municipal),

